
   Чăваш чĕлхи

   Валентина Деменкова | Сăвă

   Чăваш чĕлхи — чĕкеç чĕлхи,

Мĕн пур унтан çепĕçреххи?

Унпа вĕрентĕм калаçма,

Пуçларăм сăвăсем çырма.

Чăваш чĕлхи — анне чĕлхи,

Мĕн пур унтан хитререххи?

Унпа ăнлантăм пурнăçа,

Унпа эп уçрăм куç-пуçа.



Вăл Çеçпĕл, Иванов чĕлхи,

Мĕн пур унран вичкĕнреххи?

Вичкĕнреххи, селĕмреххи,

Чун-чĕрене çывăхраххи?

Чĕлхем çап-çут хĕвел пекех,

Чипер — вунçич хĕвел пекех,

Чун-чĕрери туйăмсене

Унпа çыратăп хут çине.



Юратрăм хамăн чĕлхене,

Чăваш тумне, тĕррисене.

Чĕлхем çухалмĕ ĕмĕрне,

Вăл упрĕ халăх пĕрлĕхне.

  